
GOUVÈNÈ CUOMO ANKOUIRAJE PREKOSYON NAN LWÈS AK SANTRAL NEW 

YORK KÓM TANPÈT IVÈ A AP POTE NÈJ AK GLAS NAN REJYON AN 
 

Konte Monroe te bay restriksyon konsèy sou vwayaj; evite tout vwayaj ki pa 
nesesè nan Konte Monroe 

 
Rele 511 oswa tcheke 511ny.org anvan ou vwayaje pou w konnen kondisyon wout 

yo 
 
Gouvènè Cuomo jodia te ankouraje rezidan Lwès ak Central New York pou yo pran 
anpil prekosyon lè yap vwayaje jodia kòm nèj ak glas kouvri wout yo sa ki te koze plizyè 
aksidan ak kondisyon danjere sou wout yo. Anpil nèj ap kontinye jiska byenta nan 
apremidi a anvan li chanje an lapli galse aswè a avèk pi gwo kantite apati Rochester 
jiska Letchworth State Park. Anpil nèj ap lakoz nan kondisyon vwayaj difisil e kèk wout 
ka enpratikab akoz de anpil kantite nèj ki kouvri.  
 
“Mwen rekòmande fòtman ke tout moun ki nan rejyon ki afekte yo pa rete nan lari a nan 
fason pou yo ka netwaye opli vit ke posib,” te deklare Gouvènè Cuomo. “Nap reponn 
agresivman a move kondisyon meteyolojik la epi fè tout sa ki nesesè pou asire ke wout 
yo deneje epi nou kenbe rezidan yo ansekirite. Mwen ankouraje tout Nouyòkè yo nan 
kominote sa yo pou evite vwayaj ki pa nesesè epi rete cho.”  
 
Nèj, lapli glase, ak rafal van ap koze pann kouran. Tcheke sèvis elektrisite lokal ou pou 
ka konnen lè yap retabli kouran.  
 
Anplwaye NYSDOT ak ekipman yo nan rejyon Rochester ap kontinye reponn a tanpèt 
la, enkli 300 operatè ak sipèvizè, 107 gwo kamyon a benn, 16 charyo sèvis mwayen, 28 
chajè, 3 kamyon/chajè ki monte avèk souflez nèj, ak 8 charyo remòkaj. NYSDOT gen 
plis pase 30,000 tòn sèl ki disponib nan rejyon an. 
 
NYSDOT ap travay koperativman avèk Lapolis Eta ansanm avèk lapolis lokal pou retire 
veyikil ki aktyèlman bloke e lap travay rapidman pou netwaye wout yo lè yo retire veyikil 
yo. 
 
New York State Thruway Authority kontinye operasyon pou retire nèj avèk 161 operatè, 
60 gwo chas-nèj, 40 chas-nèj mwayen ak 19 chajè traksyon avan. Thruway Authority 
gen apeprè 31,000 tòn sèl wout nan sistèm lan nan lwès New York. 
 
Yo ankouraje otomobilis yo pou tcheke 511NY lè yo rele 511 oswa lè yo ale 

souwww.511ny.org anvan yo vwayaje. Sèvis gratis sa pèmèt itilizatè yo tcheke 
kondisyon wout yo ak enfòmasyon sou transpò. Itilizatè mobil yo ka telechaje gratis 
dènye aplikasyon mobil 511NY la apati iTunes oswa Google Play stores. Kounye a 
aplikasyon an ofri yon mòd Drive ki bay alèt moun ka tande sou yon wout chwazi 
pandan yon itilizatè ap kondwi, pou avèti yo sou ensidan ak konstriksyon. Itilizatè yo ka 
fikse yon destinasyon anvan depa yo epi resevwa enfòmasyon pou jiska twa wout. 
 
Yo ankouraje otomobilis yo tou pou enskri nan imèl TRANSalert, sa ki bay 
dènyeenfòmasyon sou kondisyon sikilasyon an sou Thruway a. Otomobilis yo ka enskri 
pou TRANSalerts la. Vwayajè Thruway yo ka jwenn tou dènye enfòmasyon nan tan 
reyèl lè yo swiv@ThruwayTrafficon Twitter oswa lè yo vizite thruway.ny.gov pou yo wè 
yon kat anime kap montre kondisyon trafik la pou Thruway a ansanm avèk lòt wout yo 
nan Eta New York. 
 
Tout Nouyòkè ka jwenn enfòmasyon ijans atravè NY-ALERT, sistèm alèt ak 
notifikasyon ki baze sou entènèt, tout risk Eta a. Pou enskri, vizite nyalert.gov. Si ou pa 
posede oswa ou pa gen aksè a yon òdinatè, rele nimewo gratis 1-888-697-6972 oswa 
telechaje aplikasyon an sou smartphone ou nan ialertz.com 
 
Vwayaje ansekirite 
Li enpòtan pou chofè sou tout wout konnen chas-nèj woule nan vitès jiska 35 kilomèt 
alè, sa ki nan anpil ka pi ba pase limit vitès ki endike a, pou yo ka asire sèl yo simen an 
rete nan vwa otomobil yo epi pa dispèse andeyò wout la. Anpilfwa sou otowout ant eta 
yo, chas-nèj yo opere kòtakòt, kὸm se fason pi efikas epi ki ofri plis garanti pou netwaye 
plizyè vwa yon sèl kou. 
 
Otomobilis ak pyeton yo ta dwe sonje nan lespri yo ke chas-nèj vwayaje pi lant pase 
vitès otowout la e otomobilis yo ta dwe pran prekosyon lè yap mache toupre yo. Nèj 
chas-nèj la ap soufle dèyè li ka diminye vizibilite anpil oubyen kreye yon vwal blan. 
Chofè machin yo pa ta dwe eseye double chas-nèj yo, ni swiv yo twò pre. Kote ki gen 
plis sekirite pou chofè machin yo woule se lwen dèyè chas-nèj yo, kote wout la klè epi 
gen sèl sou li. 
 
Konsèy ki pi enpòtan yo pou woule ansekirite pandan sezon ivè a gen ladan yo:  

• Lè tanpèt ivè frape, pa kondwi si li pa vrèman nesesè. 

• Si ou dwe vwayaje, asire ke otomobil ou gen materyèl pou siviv tankou 
kouvreli, yon pèl, flach ak pil anplis, rad cho anplis, yon pè chèn kawotchou, kab 
pou bay batri chaj, manje enèji rapid ak rad ki gen koulè fonse pou itilize kòm yon 
drapo detrès. 

• Kenbe tank gaz ou ranpli pou evite gazolin nan konjele. 

• Si ou gen telefòn selilè oswa radyo de-direksyon ki disponib pou w itilize, chaje 
pil la epi mache avèk li kèlkeswa lè wap vwayaje. Si ou ta vin bloke, wap kapab 
rele pou mande èd, enfòme sekouris yo sou ki kote ou ye. 

• Asire ke yon moun konnen plan vwayaj ou. 
 

Prepare otomobil ou pou ivè 

Prepare otomobil ou pou sezon ivè a kounye a ap ede asire ke otomobil ou nan bon 
kondisyon fonksyonman lè ou bezwen l piplis. Fè yon mekanisyen tcheke atik ki 
annaprè yo nan otomobil ou:  

• Pil 

• Eswi glas ak likid pou lave machin 

• Antijèl 

• Sistèm alimaj 

• Tèmostat 

• Limyè 

• Sistèm echapman 

• Limyè kliyotan detrès 

• Chofaj 

• Fren 

• Dejivrè 

• Nivo lwil 
 

Egalman asire pou:  

• Enstale bon kawotchou ivè. Asire ke kawotchou yo gen ase semèl. Tout 
tanperati radyal yo jeneralman adekwat pou pifò kondisyon ivè. Ou ka vle pote 
tou yon pè chèn kawotchou nan otomobil ou pou kondisyon gwo nèj. 

• Kenbe yon gratwa pou vit otomobil ak yon ti bale pou retire glas ak nèj epi 
kenbe omwen yon demi tank gaz pandan tout sezon ivè a. 

• Planifye vwayaj long yo avèk anpil atansyon. Tande rapò medya lokal oswa 
rele ajans lapolis pou dènye enfòmasyon sou kondisyon wout la. 

 

Kondwi ansekirite 
Koz prensipal blesi ak lanmò pandan tanpèt nèj se aksidan transpòtasyon. 
Anvan ou ale dèyè volan pandan sezon ivè sa, chak chofè te ka aprann yon leson nan 
men chofè otobis nou yo. Se yon bagay elemantè, men nou dwe kenbe machin nou yo 
san glas ni nèj sou yo. Bon vizyon se yon kle pou yon kondwit ki san danje. 
 

Planifye arè w yo epi kite plis distans ant otomobil yo. Ou dwe pi vijilan. Pa bliye, pil nèj 
yo ka maske timoun ki pi piti yo. Anplis, toujou akὸde vitès ou ak kondisyon wout la epi 
tan. 
 

Si w bloke nan tanpèt la e ou pa ka kontinye vwayaje:  

• Rete chita nan otomobil ou jiskase ou jwenn èd. 

• Fè otomobil la mache pou yon titan pou ka rete cho. Fè yon ti desann fenèt la 
epi asire ke tiyo echapman an pa gen nèj. 

• Limen limyè dòm lan aswè lè wap fè otomobil la mache pou bay sekouris yo 
siyal. 

• Kwoke yon mòso twal oswa yon rad sou otomobil ou a. 

• Fè egzèsis detanzantan lè ou detire bra, janm, dwèt ak zòtèy ou pou san ka 
kontinye sikile epi pou rete cho. 

Si ou Nan Blakawout  
• Si chofaj ou kanpe pandna yon tanpèt ivè, ou ka rete cho lè ou fèmen chanm 
ou pa bezwen yo. 

• Itilize sèlman sous ki pa gen danje pou lòt kalite chofaj tankou yon chemine, fou 
ki fonksyone ak bwa dife oswa chabon ki byen ayere oswa radyatè pòtatif. 
Toujou swiv enstriksyon manifakti a. 

• Abiye avèk kouch rad ki leje epi mete yon bonè.  

• Manje repa ki byen balanse.  
 
Nimewo telefòn kontak sèvis piblik 24/7: 
 
National Grid Electric 
Telefòn (24/7): 1-800-867-5222 
 
Central Hudson Gas & Electric Corporation 
Telefòn (24/7): (845) 452-2700 
 
KeySpan Energy, Inc. (National Grid) 
Telefòn (24/7): (516) 824-8550 
 
Long Island, National Grid Gas Emergency Dispatch 
Telefòn (24/7): (516) 545-4047 
 
NYC, National Grid Gas Emergency Dispatch 
Telefòn (24/7): (718) 403-2920 
 
Upstate New York, National Grid Gas Emergency Dispatch 
Telefòn (24/7): (315) 460-2001 
 
Consolidated Edison 
Telefòn (24/7): (212) 460-4111 
 
New York State Electric & Gas Corporation (NYSEG) 
(24/7): (607) 762-4738 
 
Algonquin Gas Transmission Company 
Telefòn (24/7): (713) 627-4690 
 
Iroquois Gas 
Telefòn (24/7): (800) 888-3982 
 
North Country Gas Pipeline 
Telefòn (24/7): (800) 571-4833 
 
Rochester Gas and Electric 

Telefòn (24/7): (800) 743-1702 
 
Tennessee Gas Pipeline Company 
Telefòn (24/7): (800) 231-2800 
 
Orange & Rockland 
(24/7): (877) 434-4100 
 
Public Service Enterprise Group (PSEG) 
(24/7): (516) 545-5310 

### 

